
TAHRIR HAY’ATI:

07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodji, professor;

Mavlanov Uktam Maxmasabirovich - tarix fanlari
doktori, professor;

Xazratkulov Abror - tarix fanlari doktori, dotsent;

Tursunov Ravshan Normuratovich - tarix fanlari
doktori;

Xolikulov Axmadjon Boymahammatovich - tarix
fanlari doktori;

Gabrielyan Sofya Ivanovna - tarix fanlari doktori,
dotsent;

Saidov Sarvar Atabullo o‘g'li - katta ilmiy xodim,
Imom Termiziy xalqaro ilmiy-tadqiqot markazi,
ilmiy tadgiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor;

Nasirxodjayeva Dilafruz Sabitxanovna - iqtisodiyot
fanlari doktori, professor;

Ostonokulov Azamat Abdukarimovich - igtisodiyot
fanlari doktori, professor;

Arabov Nurali Uralovich - iqtisodiyot fanlari doktori,
professor;

Xudoyqulov Sadirdin Karimovich - iqtisodiyot
fanlari doktori, dotsent;

Azizov Sherzod O'ktamovich - iqtisodiyot fanlari
doktori, dotsent;

Xojayev Azizxon Saidaloxonovich - iqtisodiyot
fanlari doktori, dotsent

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b,;

Shakarov Qulmat Ashirovich - iqtisodiyot fanlari
nomzodi, dotsent,;

Jabborova Charos Aminovna - iqtisodiyot fanlari
bo‘yicha falsafa doktori (PhD).

09.00.00- FALSAFA FANLARI:

Hakimov Nazar Hakimovich - falsafa fanlari doktori,
professor;

Yaxshilikov Jo‘raboy - falsafa fanlari doktori,
professor;

G‘aybullayev Otabek Muhammadiyevich - falsafa
fanlari doktori, professor;

Saidova Kamola Uskanbayevna - falsafa fanlari
doktori;

Hoshimxonov Mo‘min - falsafa fanlari doktori,
dotsent;

O‘roqova Oysuluv Jamoliddinovna - falsafa fanlari
doktori, dotsent;

Nosirxodjayeva Gulnora Abdukaxxarovna - falsafa
fanlari nomzodi, dotsent;

Turdiyev Bexruz Sobirovich - falsafa fanlari doktori
(DSc), Professor.

10.00.00- FILOLOGIYA FANLARI:

Axmedov Oybek Saporbayevich - filologiya fanlari
doktori, professor;

Ko‘chimov Shuxrat Norgqizilovich - filologiya fanlari
doktori, dotsent;

Hasanov Shavkat Ahadovich - filologiya fanlari
doktori, professor;

Baxronova Dilrabo Keldiyorovna - filologiya fanlari
doktori, professor;

Mirsanov G‘aybullo Qulmurodovich - filologiya
fanlari doktori, professor;

Salaxutdinova Musharraf Isamutdinovna - filologiya
fanlari nomzodi, dotsent;

Kuchkarov Raxman Urmanovich - filologiya fanlari
nomzodi, dotsent v/b;

Yunusov Mansur Abdullayevich - filologiya fanlari
nomzodi;

Saidov Ulugbek Aripovich - filologiya fanlari
nomzodi, dotsent;

Qodirova Mugaddas Tog‘ayevna - filologiya fanlari
nomzodi, dotsent.



12.00.00- YURIDIK FANLAR:

Axmedshayeva Mavlyuda Axatovna - yuridik fanlar
doktori, professor;

Muxitdinova Firyuza Abdurashidovna - yuridik
fanlar doktori, professor;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat ko‘rsatgan yurist;

Hamroqulov Bahodir Mamasharifovich - yuridik
fanlar doktori, professor v.b.,;

Zulfiqgorov Sherzod Xurramovich - yuridik fanlar
doktori, professor;

Xayitov Xushvaqt Saparbayevich - yuridik fanlar
doktori, professor;

Asadov Shavkat G‘aybullayevich - yuridik fanlar
doktori, dotsent;

Ergashev lkrom Abdurasulovich - yuridik fanlari
doktori, professor;

Utemuratov Maxmut Ajimuratovich - yuridik fanlar
nomzodi, professor;

Saydullayev Shaxzod Alixanovich - yuridik fanlar
nomzodi, professor;

Hakimov Komil Baxtiyarovich - yuridik fanlar
doktori, dotsent;

Yusupov Sardorbek Baxodirovich - yuridik fanlar
doktori, professor;

Amirov Zafar Aktamovich - yuridik fanlar doktori
(PhD);

Jorayev Sherzod Yuldashevich - yuridik fanlar
nomzodi, dotsent;

Babadjanov Atabek Davronbekovich - yuridik fanlar
nomzodi, professor;

Normatov Bekzod Akrom o‘gli — yuridik fanlar
bo‘yicha falsafa doktori;

Rahmatov Elyor Jumaboyevich — yuridik fanlar
nomzodi;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor;

Ibragimova Gulnora Xavazmatovna - pedagogika
fanlari doktori, professor;

Zakirova Feruza Maxmudovna - pedagogika fanlari
doktori;

Kayumova Nasiba Ashurovna - pedagogika fanlari
doktori, professor;

Taylanova Shoxida Zayniyevna - pedagogika fanlari

doktori, dotsent;
Jumaniyozova Muhayyo Tojiyevna - pedagogika
fanlari doktori, dotsent;

Ibraximov Sanjar Urunbayevich - pedagogika fanlari
doktori;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD);

Bobomurotova Latofat Elmurodovna — pedagogika
fanlari bo‘yicha falsafa doktori (PhD).

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni qayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi
kafedrasi mudiri;
Atabayeva Nargis Batirovna - psixologiya fanlari
doktori, dotsent;

Shamshetova Anjim Karamaddinovna - psixologiya
fanlari doktori, dotsent;

Qodirov Obid Safarovich - psixologiya fanlari doktori
(PhD).

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar

doktori, dotsent, O‘zbekiston milliy universiteti
kafedra mudiri.

Annotatsiya. Mazkur maqolada O‘zbekistonda gender tengligini ta'minlashga qaratilgan huquqiy siyosat va uning
shakllanish hamda rivojlanish bosqgichlari tahlil gilinadi. Tadqiqotda gender tengligini ta’'minlashga doir milliy
gonunchilik, konstitutsiyaviy normalar va davlat dasturlari huquqiy jihatdan o‘rganiladi. Shuningdek, gender
tengligini ta’'minlashda huquqiy siyosatni amalga oshirish jarayonida yuzaga kelayotgan muammolar va ularni
bartaraf etishning ustuvor yo‘nalishlari aniglanadi. Maqola O‘zbekiston tajribasini xalqaro huquqiy standartlar
bilan giyosiy tahlil qilish asosida ilmiy xulosalar va amaliy takliflar berishga qaratilgan.

Kalit so‘zlar: gender tengligi, huquqiy siyosat, milliy qonunchilik, konstitutsiyaviy asoslar, O‘zbekiston tajribasi.

DOI: https://doi.org/10.47390/SPR1342V613Y2026N35

Kirish. Bugungi kunda gender tengligini ta’'minlash masalasi jamiyatni demokratik
rivojlantirish, inson huqugqlarini himoya qilish va ijtimoiy adolatni qaror toptirishning muhim
yo‘nalishlaridan biri hisoblanadi. Xotin-qizlar va erkaklar uchun teng huquq va imkoniyatlarni
yaratish davlat siyosatining ustuvor vazifalaridan bo‘lib, u jamiyatning barqaror rivojlanishi
hamda fuqarolik jamiyati institutlarining mustahkamlanishiga xizmat qiladi.

O‘zbekistonda so‘nggi yillarda gender tengligini ta'minlashga garatilgan huquqiy siyosat
izchil takomillashtirilib, ushbu sohada muhim normativ-huquqiy hujjatlar, institutsional
mexanizmlar va davlat dasturlari qabul qilindi. Gender tengligini mustahkamlash
konstitutsiyaviy tamoyillar asosida amalga oshirilmogda hamda xalgaro huquqiy standartlar
bilan uyg‘unlashtirilmoqda. Biroq huquqiy normalarning mavjudligi ularning amaliy ijrosini

to‘liq kafolatlamasligi, huquqgni qo‘llash amaliyotida ayrim muammolar saqlanib qolayotganini
ko‘rsatadi.

Shu munosabat bilan gender tengligini ta’'minlashda huquqiy siyosatning mazmuni, uni
amalga oshirish mexanizmlari va samaradorligini ilmiy-huquqiy jihatdan tahlil qilish dolzarb
ahamiyat kasb etadi. Mazkur maqolada O‘zbekiston tajribasi misolida gender tengligini
ta’'minlashga qaratilgan huquqiy siyosatning asosiy yo‘nalishlari, mavjud muammolari hamda
ularni bartaraf etish istigbollari yoritiladi.

Xususan, “keyingi yillarda mamlakatimizda xotin-qizlarning huquq va manfaatlarini,
gender tenglikni ta’'minlash, oila, onalik va bolalikni himoya qilish, ayollar o‘rtasida
tadbirkorlikni rivojlantirish, ular uchun yangi ish o‘rinlari yaratish, mehnat va turmush
sharoitlarini yaxshilash davlat siyosatining ustuvor yo‘nalishiga aylandi”[1]. Ushbu yondashuv
jamiyatda ijtimoiy barqarorlikni ta’'minlash, ayollarning jamiyat hayotidagi o‘rni va mavqgeyini
mustahkamlash hamda ularning salohiyatini to‘liq ro‘yobga chigarish uchun zarur shart-
sharoitlarni yaratishga xizmat qilmoqda.

Tadqiqot metodologiyasi. Mazkur tadqiqotda gender tengligini ta’'minlashga
qaratilgan huquqiy siyosatni o‘rganishda kompleks va tizimli metodologik yondashuv
go‘llanildi. Tadgiqot huquq nazariyasi hamda davlat-huquqgiy ta’limotlarning asosiy
tamoyillariga tayangan holda olib borildi.

Tadqiqot jarayonida tarixiy-huquqiy, qiyosiy-huquqiy, formal-yuridik hamda tizimli
tahlil metodlaridan foydalanildi. Tarixiy-huquqiy metod orqali O‘zbekistonda gender tengligini
ta’'minlashga qaratilgan huquqiy siyosatning shakllanish va rivojlanish bosqichlari tahlil qilindi.
Qiyosiy-huquqiy metod yordamida milliy qonunchilik normalari xalqaro huquqiy standartlar
bilan solishtirildi.

Formal-yuridik metod huquq normalarining mazmuni, tuzilishi va huquqiy mohiyatini
aniqlashda qo‘llanildi. Tizimli tahlil esa gender tengligini ta’'minlashga doir huqugqiy siyosatning
institutsional mexanizmlari va ularning o‘zaro bog'ligligini aniglash imkonini berdi. Tadqgiqot
natijalari asosida ilmiy xulosalar chiqarilib, huquqiy siyosatni takomillashtirish bo‘yicha amaliy
takliflar ishlab chiqildi.

Gender tengligi masalasi yuzasidan ayrim olimlar ushbu jarayonning ijtimoiy-madaniy
oqibatlariga alohida e’tibor qaratadilar. Ularning ta’kidlashicha, jamiyatda gender tengligini
ta’'minlash jarayoni milliy va diniy qadriyatlarni saglab qolish masalasi bilan chambarchas
bogliq bo‘lib, ayol va erkak fe’l-atvorida muayyan salbiy o‘zgarishlarni keltirib chiqarishi
mumkin. Shu nuqtai nazardan, mazkur jarayon ijtimoiy identifikatsiyaga bo‘lgan ehtiyojni
yanada kuchaytiradi. Xususan, ayrim tadqiqotchilar “milliy-diniy qadriyatlarni saqlab qolish,
ayol va erkakning fe’l-atvorida jiddiy salbiy o‘zgarishlarga olib kelishi bilan ijtimoiy
identifikatsiyaga jiddiy ehtiyoj tug‘diradi, degan fikrni tasdiglagan”[2].

Tahlil va natijalar. Tadqiqot jarayonida O‘zbekistonda gender tengligini ta’'minlashga
qaratilgan huquqiy siyosatning normativ-huquqiy asoslari hamda ularning amaliy ijrosi tahlil
qilindi. Tahlil natijalari shuni ko‘rsatadiki, milliy qonunchilikda gender tengligini ta’'minlash
bo‘yicha konstitutsiyaviy tamoyillar, maxsus qonunlar va davlat dasturlari tizimli ravishda
shakllantirilgan bo'lib, ular xalgaro huqugqiy standartlar bilan umumiy jihatdan uyg‘unlashgan.

Shu bilan birga, huquqiy siyosatning amaliyotda qo‘llanilishi bir xil darajada samarali
emasligi aniqlandi. Xususan, xotin-qizlarning davlat boshqaruvi va siyosiy garorlar gabul qilish
jarayonlaridagi ishtiroki so‘nggi yillarda oshib borayotgan bo‘lsa-da, bu ko‘rsatkichlar

jamiyatdagi real demografik va ijtimoiy salohiyatni to‘liq aks ettirmaydi. Ayrim sohalarda
gender tengligini ta'minlashga qaratilgan huqugqiy kafolatlar institutsional va tashkiliy to‘siglar
sababli yetarli darajada ishlamayotgani kuzatildi.

Tahlil davomida gender tengligini ta’'minlashga salbiy ta’sir ko‘rsatuvchi omillar sifatida
ijtimoiy stereotiplar, huquqiy ong va madaniyat darajasining yetarli emasligi hamda huquqgni
qo‘llash amaliyotida samarali monitoring mexanizmlarining cheklanganligi aniqlanib, ular
huqugqiy siyosat samaradorligini pasaytiruvchi omillar sifatida baholandi.

Tadqiqot natijalari shuni ko‘rsatadiki, gender tengligini ta’'minlashda huquqiy siyosatni
yanada takomillashtirish uchun normativ-huquqiy bazani rivojlantirish bilan bir qatorda, uning
ijjrosini ta’'minlovchi institutsional mexanizmlarni kuchaytirish, huquqiy madaniyatni
yuksaltirish va jamoatchilik nazoratini kengaytirish zarur. Ushbu yondashuv gender tengligini
ta’'minlashning barqaror va samarali huquqiy modelini shakllantirishga xizmat qiladi.

Gender tengligini ta'minlash va ushbu jarayonda huquqiy siyosatning o‘rni masalalari
xorijiy hamda mahalliy ilmiy adabiyotlarda keng yoritilgan. Xalqgaro miqyosda gender tengligi,
avvalo, inson huquqlarining ajralmas qismi sifatida talqin qilinib, uning huquqiy asoslari
Birlashgan Millatlar Tashkiloti tomonidan qabul qilingan fundamental hujjatlarda
mustahkamlab qo‘yilgan. Xususan, Xotin-qizlarga nisbatan kamsitishning barcha shakllarini
tugatish to'grisidagi konvensiya (CEDAW) gender tengligini ta'minlashning universal huquqiy
mexanizmlarini belgilab bergan [3].

Shuningdek, xalqaro tashkilotlar tomonidan tayyorlangan tahliliy hisobotlarda gender
tengligini ta'minlashda huquqiy siyosatning samaradorligi, normativ-huquqiy kafolatlar va
ularning amaliy ijrosi o‘rtasidagi tafovut masalalariga alohida e’tibor garatilgan. Jumladan,
Jahon banki va BMT Taraqqiyot dasturi tadqiqotlarida huquqiy normalar samaradorligi
institutsional mexanizmlar va monitoring tizimlari bilan bevosita bog‘liq ekani ta’kidlanadi [4],
[5].

O‘zbekistonda gender tengligini ta’minlash masalalari milliy qonunchilik darajasida
mustahkam huquqiy asosga ega. O‘zbekiston Respublikasi Konstitutsiyasida erkaklar va
ayollarning teng huqugliligi asosiy konstitutsiyaviy tamoyil sifatida belgilangan bo‘lib, mazkur
norma gender tengligini ta’'minlashda huquqiy siyosatning poydevorini tashkil etadi [6].
Mazkur tamoyilni rivojlantirish maqgsadida “Xotin-qizlar va erkaklar uchun teng huquq hamda
imkoniyatlar kafolatlari to‘grisida”’gi Qonun qabul qilinib, unda gender tengligini
ta’'minlashning asosiy yo‘nalishlari va huquqiy mexanizmlari belgilab berilgan [7].

Bundan tashqari, O‘zbekiston Respublikasida gender siyosatini amalga oshirishga
qaratilgan Prezident farmonlari va davlat dasturlarida xotin-qizlarning ijtimoiy-siyosiy
faolligini oshirish, ularning davlat boshqaruvidagi ishtirokini kengaytirish masalalari ustuvor
vazifa sifatida belgilangan [8]. Mazkur normativ-huquqiy hujjatlar gender tengligini
ta’'minlashda huquqiy siyosatning izchil va tizimli ravishda olib borilayotganini ko‘rsatadi.

Shu bilan birga, mavjud ilmiy tadqiqotlar va normativ-huqugqiy hujjatlar tahlili shuni
ko‘rsatadiki, gender tengligini ta’'minlashga qaratilgan huquqiy siyosatning samaradorligi, uni
amalga oshirish mexanizmlari va huquqgni qo‘llash amaliyoti yetarli darajada kompleks
o‘rganilmagan. Mazkur holat O‘zbekiston tajribasini ilmiy-huqugqiy jihatdan chuqur va tizimli
tahlil qilish zaruratini yuzaga keltiradi.

Birlashgan Millatlar Tashkiloti Bosh Assambleyasining 2015-yil sentyabr oyida bo‘lib
o‘tgan Barqaror rivojlanish bo‘yicha sammitida qabul gilingan 70-sonli rezolyutsiyaga muvofiq,

shuningdek, BMTning 2030-yilgacha mo‘ljallangan Global kun tartibi - Barqaror rivojlanish
magqsadlarini (keyingi o‘rinlarda BRM) izchil amalga oshirish doirasida O‘zbekistonda tizimli
ishlar yo‘lga qo'yildi. Xususan, 2018-yil 20-oktyabrda O‘zbekiston Respublikasi Vazirlar
Mahkamasining qarori bilan 2030-yilgacha bo‘lgan davrga mo'ljallangan barqaror rivojlanish
sohasidagi 16 ta milliy maqgsad va ular bilan bog‘liq 127 ta vazifa tasdiglandi.

Mazkur magqsadlar orasida beshinchi maqgsad - gender tenglikka erishish masalasi
alohida ahamiyat kasb etadi. Ushbu maqsad doirasida 2030-yilga borib barcha ayollar va
qizlarga nisbatan kamsitishning barcha shakllariga barham berish, siyosiy, iqtisodiy va ijtimoiy
hayotda garorlar qabul qilishning barcha darajalarida xotin-qizlarning to‘liq va samarali
ishtirokini ta’'minlash, shuningdek, ularga yetakchilik qilish uchun teng imkoniyatlar yaratish
ko‘zda tutilgan. Bundan tashqari, davlat boshqaruvining barcha darajalarida qabul gilinadigan
dasturlarga gender tengligi tamoyillarini to‘liq integratsiya qilish belgilangan.

Mazkur magsadni amalga oshirish uchun to‘qqizta vazifa ishlab chiqilgan bo'lib, ular
qatoriga ayollar va qizlarga nisbatan kamsitishning barcha shakllariga, jumladan bilvosita
kamsitishlarga barham berish tamoyillarini qonunchilikka joriy etish va huquqgni qo‘llash
amaliyotiga samarali tatbiq etish; xotin-qizlarga nisbatan zo‘ravonlikning barcha shakllarini,
jumladan odam savdosi, jinsiy va boshqa ekspluatatsiya turlarini bartaraf etish; erta va
majburiy nikohlarga yo‘l qo‘ymaslik; haq to‘lanmaydigan parvarish va uy xo‘jaligi mehnatini
tan olish va qadrlash; xotin-qizlarning siyosiy, iqtisodiy va ijtimoiy hayotdagi qarorlar qabul
qilish jarayonlarida to‘liq ishtirokini ta’minlash; reproduktiv salomatlik sohasida keng
qamrovli tibbiy xizmatlardan foydalanish imkoniyatlarini kengaytirish; xotin-qizlarning
ijtimoiy-iqtisodiy huquq va manfaatlarini ro‘yobga chiqarishga qaratilgan dasturlarni
kengaytirish; axborot-kommunikatsiya texnologiyalaridan faol foydalanish orqali ayollarning
imkoniyatlarini oshirish hamda davlat dasturlarini ishlab chiqish jarayonlariga gender tenglik
tamoyillarini to‘liq joriy etish kabi vazifalar kiradi.

2017-2021-yillarda O‘zbekistonni rivojlantirishning beshta ustuvor yo‘nalishi bo‘yicha
Harakatlar strategiyasining qabul qilinishi xotin-qizlar uchun yangi imkoniyatlar yaratdi.
Ushbu hujjat asosida xotin-qizlarning ta’lim darajasi va iqtisodiy faolligini oshirish, ularning
davlat va jamiyat boshqaruvidagi rolini kuchaytirishga qaratilgan davlat siyosati izchil
takomillashtirildi. Prezidentning 15 dan ortiq farmon va qarorlari, hukumat hujjatlari hamda
vazirlik va idoralar bilan hamkorlikda amalga oshirilayotgan 20 dan ortiq chora-tadbirlar
rejalari aynan xotin-qizlarning huquq va manfaatlarini ta’'minlashga yo‘naltirildi. 2022-yil
yanvar oyida esa “2022-2026-yillarga mo‘ljallangan Yangi O‘zbekistonning taraqqiyot
strategiyasi to‘g'risida”gi Prezident farmoni qabul qilindi.

Shuningdek, 2019-yil sentabr oyida “Xotin-qizlar va erkaklar uchun teng huquq hamda

» "

imkoniyatlar kafolatlari to‘grisida”, “Xotin-qizlarni tazyiq va zo‘ravonlikdan himoya qilish
to‘g'risida”, “Fuqarolarning reproduktiv salomatligini saqlash to‘g‘risida”gi gonunlarning qabul
qilinishi gender tenglikni ta’'minlashning mustahkam huquqiy asosini yaratdi. Xotin-qizlar va
erkaklar uchun teng nikoh yoshi belgilandi, ayollarning mehnat faoliyatiga oid ilgari mavjud
bo‘lgan cheklovlar va gender-asimmetrik normalar bekor qilindi.

Aholining gender siyosatiga oid xabardorligini oshirish maqsadida keng qamrovli
tushuntirish ishlari amalga oshirilmoqda. Ta’limning barcha bosqichlarida gender qonunchiligi
va xalqaro standartlar o‘rgatilmoqda, an’anaviy stereotiplarni bartaraf etishga qaratilgan

trening va seminarlar uchun maxsus o‘quv dasturlari ishlab chigilmoqda. Shuningdek,

normativ-huquqiy hujjatlarning gender tenglik tamoyillariga muvofiqligini baholashga
qaratilgan majburiy gender-huquqiy ekspertiza joriy etildi.

Prezident farmonlari va Hukumat hujjatlariga muvofiq, xotin-qgizlarga nisbatan
zo‘ravonlik va oilaviy zo‘ravonlikning oldini olish, jabrlanuvchilarni himoya qilish, eskirgan
qarash va urf-odatlarga qarshi kurashish borasida samarali chora-tadbirlar amalga oshirildi.
2020-yilda Malla va oilani qo‘llab-quvvatlash vazirligi tashkil etilib, keyinchalik u Oila va xotin-
qizlar davlat qo‘mitasiga aylantirildi. Hududlarda hokimlarning xotin-qizlar va oila masalalari
bo‘yicha maslahatchilari faoliyati yo‘lga qo‘yildi, 9 255 ta mahallada ushbu yo‘nalish bo‘yicha
mas’ul lavozimlar joriy etildi.

2021-yil may oyida 2030-yilgacha gender tenglikka erishish strategiyasi va uni amalga
oshirish bo‘yicha kompleks chora-tadbirlar tasdiqglandi. Strategiya doirasida saylov huquglari,
davlat xizmati, ta’lim, fan, sport, sogligni saqlash, ijtimoiy-iqtisodiy sohalar, oilaviy
munosabatlar va bolalar tarbiyasida tenglik tamoyillari mustahkamlandi.

Xotin-qizlarni ijtimoiy qo‘llab-quvvatlash maqsadida “Ayollar daftari” tizimi joriy etilib,
COVID-19 davrida ham og'ir hayotiy vaziyatga tushib qolgan ayollarga manzilli yordam
ko‘rsatildi. Jumladan, 2018-2021-yillarda 4 878 nafar ayolga uy-joy sotib olish uchun 112
milliard so‘mdan ortiq dastlabki to‘lovlar to‘lab berildi, 1 383 nafar nogironligi bo‘lgan ayol
reabilitatsiya vositalari bilan ta’'minlandi, 150 nafar ayolga murakkab jarrohlik amaliyotlari
o‘tkazildi. So'nggi 4 yilda 620,2 ming nafardan ortiq xotin-qiz ish bilan ta’'minlandi, 106 ming
nafari tadbirkorlik faoliyatiga jalb etildi. 2021-yilda 6,5 ming nafar ayolga 122 milliard so‘mlik
imtiyozli kreditlar ajratildi.

Umuman olganda, O‘zbekistonda gender tenglikni ta’'minlashga qaratilgan islohotlar
izchil va tizimli xarakter kasb etib, xotin-qizlarning siyosiy, ijtimoiy va iqtisodiy faolligini
yuksaltirish orqali jamiyatning barqaror rivojlanishiga xizmat qilmoqda.

O‘zbekiston Respublikasining 2019-yil 2-sentyabrdagi “Xotin-qizlarni tazyiq va
zo‘ravonlikdan himoya qilish to‘grisida”gi Qonuni asosida xotin-qizlarni zo‘ravonlikdan
himoya qilishga garatilgan kompleks institutsional tizim shakllantirildi. Ushbu tizim doirasida
mas’ul vakolatli organlar aniq belgilab berilib, ularning o‘zaro hamkorligi mustahkamlandi.

Ichki ishlar organlari mazkur tizimda markaziy bo‘g‘in hisoblanadi. Ularning faoliyati
tazyiq va zo‘ravonlikning oldini olish, sabab va shart-sharoitlarni aniglash hamda bartaraf
etish, zo‘ravonlik sodir etgan yoki bunga moyil shaxslar bilan muntazam profilaktik ishlar olib
borishga garatilgan.

2019-yilda Ichki ishlar vazirligi Huqugbuzarliklar profilaktikasi xizmati tarkibida Xotin-
gizlar muammolari bilan ishlash boshqarmasi tashkil etildi. Ushbu bo‘linma og‘ir hayotiy
vaziyatga tushib qolgan ayollarning huquq va manfaatlarini himoya qilishga ixtisoslashgan.

2020-yilda Ma’'muriy javobgarlik to‘g'risidagi kodeksga 206*-modda Kkiritilib, himoya
orderi talablarini bajarmaganlik uchun javobgarlik belgilandi. 2021-yilda ushbu modda
bo‘yicha jarimalarni bazaviy hisoblash miqdorining uch baravaridan besh baravarigacha
oshirishni nazarda tutuvchi qonun loyihasi ishlab chiqildi.

2021-yil 19-maydagi Prezident qaroriga muvofiq Ayollarni reabilitatsiya qilish va
moslashtirish bo‘yicha Respublika markazi hamda uning 28 ta hududiy bo‘linmasi tashkil etildi.

2-jadval.
Reabilitatsiya markazlarining asosiy vazifalari.
Yo‘nalish Mazmuni

Tibbiy yordam Shoshilinch va reabilitatsion xizmatlar
Psixologik yordam Stress, travma va suitsid profilaktikasi
Huqugqiy yordam Maslahat va himoya
Ijtimoiy yordam Moslashuv va bandlik
Tadqiqot Zo‘ravonlik sabablarini tahlil gilish
Targ‘ibot Huqugqiy madaniyatni oshirish

2021-yilda Ichki ishlar vazirligi Malaka oshirish instituti tomonidan 14 ta tematik tadbir
o‘tkazildi. Shuningdek, 1146 gisqa raqamli Call-center tashkil etilib, 2021-yilda 11 337 ta
murojaat gabul qilindi.

2022-yil yanvaridan “1259” ishonch telefoni ishga tushirilib, u orqali kecha-kunduz
yuridik va psixologik yordam ko‘rsatilmoqda.

Yaratilgan institutsional tizim, huquqiy mexanizmlar, reabilitatsiya infratuzilmasi va
tezkor aloqa vositalari xotin-qizlarni tazyiq va zo‘ravonlikdan himoya qilishning kompleks,
barqaror va samarali modelini shakllantirdi. Mazkur yondashuv jamiyatda gender
zo‘ravonlikka nisbatan murosasiz munosabatni qaror toptirish va xotin-qizlarning ijtimoiy
xavfsizligini ta'minlashga xizmat qilmoqda.

So‘nggi bir necha yil davomida O‘zbekistonda gender tengsizligiga qarshi kurash davlat
siyosatining ustuvor yo‘nalishlaridan biriga aylandi. Ushbu jarayonning dastlabki asoslari
1990-yillarning boshlaridayoq shakllana boshlagan bo‘lib, keyinchalik konstitutsiyaviy va
gonunchilik normalari orqali mustahkamlandi. O‘zbekiston Respublikasi Konstitutsiyasida
gender tenglikning asosiy tamoyillari belgilab qo‘yilgan bo‘lib, unda xalgaro huquq normalari
bilan uyg‘unlashgan holda erkaklar va xotin-qizlar uchun teng huquq va imkoniyatlar
kafolatlangan. Jumladan, Konstitutsiyaning 18-moddasida barcha fuqgarolar jinsi, irqi, millati,
tili, dini va ijtimoiy kelib chiqgishidan qat’i nazar qonun oldida tengligi mustahkamlangan bo‘lsa,
46-moddada ayollar va erkaklarning teng huquqliligi alohida qayd etilgan.

Mazkur konstitutsiyaviy tamoyillar keyinchalik milliy qonunchilikka bosqichma-
bosqich implementatsiya qilindi. Xususan, 1995-yilda O‘zbekiston BMTning “Xotin-qizlarga
nisbatan kamsitishning barcha shakllariga barham berish to‘g'risida”’gi Konvensiyasiga
go‘shilib, jamiyat hayotining siyosiy, iqtisodiy, ijtimoiy va madaniy sohalarida ayollar va
erkaklar huquqlarining tengligini ta’'minlash bo‘yicha xalqaro majburiyatlarni oz zimmasiga
oldi. Shuningdek, mamlakat ayollar huquglarini himoya qilishga oid asosiy xalgaro hujjatlarni
ratifikatsiya qilgan bo‘lib, so‘nggi yillarda milliy qonunchilik xalqaro konvensiya va paktlarda
belgilangan standartlar bilan uyg‘unlashtirildi.

Davlat tomonidan gender tenglikni ta'minlash maqgsadida institutsional mexanizmlar
izchil ravishda shakllantirildi. Hukumat va mahalliy darajada muvofiglashtiruvchi tuzilmalar
tashkil etilib, ular tarkibiga barcha darajadagi vakolatli subyektlar jalb qilindi. Shu bilan birga,
xotin-qizlar huqugqlari bilan shug‘ullanuvchi nodavlat notijorat tashkilotlari mamlakat va
mintaqaviy darajada maslahat va vakillik organlarida faol ishtirok etmoqda. Davlat ushbu
jarayonga ilmiy doiralar va ekspertlarni ham keng jalb etgan holda, gender tenglikni
ta’'minlashga qaratilgan muammolarni hal etish bo‘yicha strategiyalar va milliy harakat
rejalarini ishlab chigmoqda. Jumladan, 2030-yilgacha gender tenglikka erishish strategiyasi

ishlab chiqilib, u Barqaror rivojlanish magqgsadlari bilan uzviy bog‘liq holda amalga
oshirilmoqda.

Shu bilan birga, jinoiy va jinoyat-protsessual qonunchilikda xotin-qizlarni
zo‘ravonlikdan himoya qilish masalasida ayrim tizimli muammolar saglanib qolmoqda.
Amaldagi qonunchilikda oila ichidagi zo‘ravonlik alohida jinoyat tarkibi sifatida to‘liq
mustahkamlanmagan bo‘lib, ko‘plab holatlarda maishiy zo‘ravonlik ishlari jabrlanuvchining
shikoyati asosida, ya'ni xususiy ayblov tartibida ko‘rib chiqiladi. Natijada, isbotlash yuki asosan
jabrlanuvchi zimmasiga tushadi. Huquqiy bilimlarning yetishmasligi, zo‘ravonlik holatlarini
hujjatlashtirishdagi qiyinchiliklar va sud-tibbiy ekspertiza imkoniyatlarining cheklanganligi
jabrlanuvchilarning huquqlarini samarali himoya qilishga to‘sqinlik qilmoqda.

Bundan tashqari, Jinoyat-protsessual kodeksida belgilangan yarashuv instituti ayrim
hollarda zo‘ravonlikdan jabrlangan ayollarning manfaatlariga zid natijalarni keltirib chiqarishi
mumkin. Ayrim jinoyatlar bo‘yicha jabrlanuvchi bilan yarashganlik asosida aybdor shaxsni
javobgarlikdan ozod qilish amaliyoti himoya mexanizmlarining samarasini pasaytiradi. Shu
sababli, mazkur normalarni xalgaro standartlar va CEDAW qo‘mitasi tavsiyalariga muvofiq
qayta ko'rib chiqish zarurati yuzaga kelmoqda.

Shu bilan birga, so‘nggi yillarda qator muhim qonun hujjatlari qabul qilinib, xotin-qizlar
va erkaklar uchun teng huquq va imkoniyatlarni kafolatlash, odam savdosiga qarshi kurashish,
oila va jamiyatda zo‘ravonlikning oldini olish, shuningdek, bolalar huqugqlarini himoya qilish
bo‘yicha huquqiy asoslar mustahkamlandi. Ushbu hujjatlar gender tenglikni ta’minlash
yo‘lidagi muhim qadamlar sifatida e’tirof etiladi.

O‘zbekiston Respublikasida ta’lim sohasida gender tenglik Konstitutsiya, “Ta’lim
to‘g'risida”gi Qonun hamda boshqa me’yoriy-huquqiy hujjatlar bilan kafolatlangan. Amaldagi
gonunchilikka muvofiq, gizlar yashash joyi va sog‘ligi holatidan qat’i nazar, umumta’lim
maktablarida bepul o‘rta ta’lim olish, shuningdek, 11 yillik ta’lim doirasida kasb-hunar ta’limi
muassasalarida boshlang‘ich kasb-hunar ta’limini egallash huquqiga ega.

Shu bilan birga, statistik ma’lumotlar shuni ko‘rsatadiki, umumta’lim va oliy ta’lim
muassasalarida tahsil olayotgan gizlar soni yil sayin ortib borayotgan bo‘lsa-da, ularning ulushi
hali ham umumiy talaba va o‘quvchilar sonining yarmidan kamini tashkil etmoqda. Bu holat
ta’lim sohasida gender tenglikni ta’'minlash bo‘yicha qo‘shimcha institutsional va tashkiliy
choralar ko‘rish zarurligini ko‘rsatadi.

Mazkur muammoni yumshatish maqgsadida 2020-yil 12-iyundagi “2020/2021 o‘quv
yilida O‘zbekiston Respublikasining oliy ta’lim muassasalariga o‘qishga gabul qilishning davlat
buyurtmasi parametrlari to‘g'risida”gi qarorga muvofiq, oliy o‘quv yurtlariga xotin-qizlarni
qabul qilishda muhim imtiyozli mexanizm joriy etildi. Unga ko‘ra, Mahalla va oilani qo‘llab-
quvvatlash vazirligining tavsiyanomasiga ega bo‘lgan xotin-qgizlar bakalavriatning kunduzgi
ta’lim shakli bo‘yicha umumiy davlat granti asosidagi qabul ko‘rsatkichlariga nisbatan
go‘shimcha to‘rt foizlik davlat granti asosida qabul gilinadigan bo‘ldi. Bu 0‘z navbatida avvalgi
yillarda ayrim toifalar uchun mavjud bo‘lgan qo‘shimcha ball berish amaliyoti bilan
taqqoslaganda, ta’limga kirishda gender tengsizligini bartaraf etishga xizmat qildi.

Ta'lim mazmunida gender tenglik tamoyillarini mustahkamlash maqgsadida Respublika
ta’lim markazi huzurida maxsus ekspert ishchi guruhi tashkil etilib, umumiy o‘rta ta’lim
muassasalari uchun ishlab chiqilayotgan darsliklar, o‘quv-metodik qo‘llanmalar va o‘quv
dasturlarini, jumladan, gender tenglik masalalari nuqtai nazaridan ekspertizadan o‘tkazish

tizimi yo‘lga qo‘yildi. Shuningdek, Inson huquglari bo‘yicha milliy strategiyani amalga oshirish
doirasida “Yo‘l xaritasi”da ta’lim tizimining barcha bosqichlarida inson huquqlari, xususan,
xotin-qizlar huqugqlariga oid mavzularni o‘quv dasturlariga kiritish, “Xotin-qizlar huqugqlari”
fanlari va darsliklarini joriy etish nazarda tutilgan.

Gender tenglikka erishishda iqtisodiy tenglik hal qiluvchi omillardan biri hisoblanadi.
Bu borada fagat qonunchilik darajasida teng huquq va imkoniyatlarni belgilash yetarli bo‘lmay,
ayollarning iqtisodiy salohiyatini kuchaytirish va ularning iqtisodiy mustaqilligini ta’'minlash
muhim ahamiyat kasb etadi. Tadqgiqotlar shuni ko‘rsatadiki, xotin-gizlar ko‘pincha kam haq
to‘lanadigan, huquqiy jihatdan himoyasi zaif bo‘lgan va norasmiy iqtisodiyotga mansub ish
joylarida faoliyat yuritadi. Ta’limdagi tengsizlik esa ayollarning kasbiy malakasi va ko‘nikmalari
past bo‘lishiga, natijada ularning daromadlari kamligi va iqtisodiy jihatdan boshqalarga garam
bo‘lib qolishiga olib keladi. Bu holat, 0‘z navbatida, maishiy zo‘ravonlik xavfini oshiruvchi omil
sifatida namoyon bo‘lishi mumkin.

So‘’nggi o‘n yilliklarda bandlik sohasida gender tenglikni ta’'minlashga qaratilgan
muayyan qonunchilik yutugqlariga erishilgan bo‘lsa-da, xotin-qgizlar ishga joylashish, ish haqi
miqdori va rahbarlik lavozimlariga ko‘tarilish imkoniyatlari borasida hanuz kamsitilish
holatlariga duch kelmoqda. Xalqaro tashkilotlar ma’lumotlariga ko‘ra, xotin-qizlar dunyo
miqyosida bajarilayotgan ishlarning katta qismini amalga oshirsa-da, daromad va mulkka
egalik ulushi sezilarli darajada pastligicha qolmoqda.

O‘zbekistonda xotin-qizlarning iqtisodiy huquq va imkoniyatlarini kengaytirish
magqsadida so‘nggi yillarda qator muhim normativ-huquqiy hujjatlar qabul qilindi. Jumladan,
xotin-qgizlarni qo‘llab-quvvatlash, ularning mehnat huquqlarini mustahkamlash, tadbirkorlik
faoliyatini rivojlantirish, o‘zini o‘zi band qilish imkoniyatlarini kengaytirish hamda
kambag'allikni qisqartirishga qaratilgan davlat dasturlari amalga oshirilmoqda. Shu bilan birga,
gonunchilikda ayollar va erkaklarning mulkka egalik qilishdagi teng huquqliligi kafolatlangan
bo‘lsa-da, amaliyotda mavjud urf-odatlar va stereotiplar bu kafolatlarning to‘liq ro‘yobga
chiqishiga to‘sqinlik qilmoqda.

Mehnat qonunchiligida xotin-qizlar va erkaklar uchun teng huquq va imkoniyatlar,
jumladan, ishga gabul qilish, teng ish uchun teng haq to‘lash, xizmat pog‘onalarida ko‘tarilish,
qayta tayyorlash va malaka oshirish, mehnat shartnomasini bekor qilish masalalarida tenglik
belgilangan. Shuningdek, bolali ayollar va erkaklar uchun ijtimoiy himoya choralari,
homiladorlik va tug‘ish ta'tili kabi kafolatlar joriy etilgan. Biroq ushbu choralarning
amaliyotdagi samaradorligini baholash uchun yetarli statistik va tahliliy ma’lumotlar mavjud
emas.

Xulosa. Mazkur tadqiqot O‘zbekistonda gender tengligini ta’'minlashga qaratilgan
huquqiy siyosat izchil shakllanib borayotganini va uning mustahkam normativ-huquqiy asosga
ega ekanligini ko‘rsatdi. Tahlillar shuni tasdiqlaydiki, gender tengligi Konstitutsiyaviy tamoyil
sifatida belgilangan bo‘lib, ushbu yo‘nalishda qabul qilingan maxsus qonunlar, Prezident
farmonlari hamda davlat dasturlari huquqiy siyosatning tizimli xarakter kasb etishiga xizmat
gilmoqda.

Shu bilan birga, tadqiqot natijalari huquqiy normalarning mavjudligi gender tengligini
to‘liq ta’'minlash uchun yetarli emasligini ko‘rsatdi. Huqugni qo‘llash amaliyotida ijtimoiy
stereotiplar, institutsional to‘siglar va huquqiy madaniyat darajasining yetarli emasligi huquqiy
siyosat samaradorligini pasaytiruvchi asosiy omillar sifatida namoyon bo‘lmoqda. Bu holat

gender tengligini ta'minlashga garatilgan huquqiy mexanizmlarni amaliy jihatdan kuchaytirish
zarurligini anglatadi.

Xulosa qilib aytganda, O‘zbekistonda gender tengligini ta'minlashda huquqiy siyosatni
yanada takomillashtirish normativ-huquqiy bazani rivojlantirish bilan bir qatorda, huquqgni
qgo‘llash amaliyotini samarali tashkil etish, institutsional hamkorlikni mustahkamlash va
jamiyatda gender tengligi madaniyatini shakllantirishni talab etadi. Mazkur yo‘nalishdagi
kompleks va izchil chora-tadbirlar inson huquqlarini ta’'minlash, demokratik islohotlarni
chuqurlashtirish hamda barqaror ijtimoiy rivojlanishga erishishga xizmat qiladi.

